
歲荒人民不至狼狽耕農無旱潦之虞仁政所施無切於

此

十二月徙封荆憲王于蘄州

庚申〈正統五年〉

正月守備南京少保户部尙書黃福卒成化中贈太保謚

忠宣○令六部都察院推選屬官領勑分投總督各布按

二司幷府州縣處置預備倉發所在庫銀平糴貯之軍民

中有能出粟以佐官者旌其義復其家○令天下有司秋

成時修築圩㟁䟽濬陂塘以便農作仍具數繳報俟考滿

以憑黜陟○召守備南京襄城伯李𨺚還提督京營

　〈天順日錄記襄城伯李隆丰姿凝重器宇宏遠守南京十八年鎮之以靜最識大體雅重斯文士林仰慕丰采〉

　〈正統中以得人心見疑召囘京師始近聲妓爲自安計數年卒自後代者數易終莫能繼〉

四月立存積常股鹽法

七月少師大學士楊榮還鄕省墓畢事還京至杭州武林

驛病卒事聞　上輟朝贈左柱國太師謚文敏所著有兩

京類稿玉堂遺稿北征記退思集默菴集等書

　〈水東日記宣德正統閒名臣稱三楊以玄貞爲西楊文敏爲東陽並因居第以別之文貞固出江西而文定郡〉

　〈望每書南郡因號南楊焉〉

　〈天順日錄東楊天資明敏有果斷之才　文廟英武羣臣奏對少能稱旨惟愛東楊之才凡大事密計必參與〉

　〈焉或與大臣謀事未決　文廟不樂甚至發怒東揚一至輒霽威事亦隨夫每　勑文或大臣番錄重囚自英〉

--

　〈因公而下俱遜避俟三楊先生決之西楊訊之未嘗決至不可了東楊一問卽決有救人利物之仁而不忍郤〉

　〈人之惠人以爲愛錢或坐法乞救或在卑求薦必留意焉賴者相繼而不厭也自五府六部都察院無不畏其〉

　〈威聽其說使百職不能持正亦由于此其輔理之功在文仁宗時亦有光在正統數年天下休息頗有力焉至〉

　〈于格君心之非引之當道則槩乎未有聞也〉

　〈瑣綴錄云三楊同官最久當是之時干戈甫定宗室未蕃軍職尙少經費無幾國用有餘民閒人稀地廣法綱〉

　〈未密財利無制　宣廟英武乾綱獨斷百司守令久任不更官民相安天下號爲太平三楊之名所以有著時〉

　〈福建僉事廖謨杖死驛丞東楊以鄉官欲坐償命西楊以鄉故欲擬因公互爭不決請裁于　太后王振因而〉

　〈進言二楊皆有私償命過重因公過輕宜對品降調府同知　太后韙之振自是據摭內閣之過裁決一歸於〉

　〈振遂有麓川之征疲耗中國此皆三楊失柄之所致也然西楊之文學東楊之政事南楊之淸雅皆人所不及〉

　〈故今論賢相必日三楊〉

　〈雙溪雜記云正統初三楊在內閣楊士奇雖偏而少私能持公論楊榮寬卹休息小民如兵部尙書王驥始建〉

　〈議欲差御史廵行天下淸軍屢止之驥後力奏不已乃從之凡事循守舊規不輕改變亦未敢恣意行私盖雖〉

　〈承　祖宗威權之後亦二公心術尙正也然於國家大治體似未諳習如北征之馬聚于馬房營造之兵終歸〉

　〈匠籍　官委外遂爲常規南京兵昆而不知悉減入屯田北京衛多而不知沙汰爲精銳律書變改始於徒法〉

　〈廢而流法亡軍軄宂濫倂鎗北試之法視爲虛文降級充軍之法棄不能用皆不能講究修復三楊相業醇疵〉

　〈畧可考矣〉

命侍讀學士苗衷馬愉侍講曹鼐並入內閣參預機務

　〈按山野記王振謂三楊學士曰朝廷事虧三位老先生然三先生亦高齡倦悴矣其後當如何咼楊曰老臣當〉

　〈盡瘁報國死而後已東楊曰先生休如此說吾輩衰殘無以効力當薦幾个後生報　聖恩王拆喜令具名來〉

　〈翌日卽同薦曹鼐苖衷陳循高穀等次第擢用他日西楊或尤東楊東楊曰彼厭吾輩矣吾輩縱自立彼豈自〉

